
frá viðkomustöðum og til er ætlast. Dvölin á 

viðkomustöðum verður svo stutt, sem unt er, 

verði þangað annars komist fyrir veðurs sakir 

eða Íss. 

Ef kringumstæður leyfa koma skipin við í Vest- 

manneyjum í hverri ferð sunnan um land, hvort 

heldur þau eru á ferð að sunnan eða vestan. 

Eftir að þau koma til Reykjavíkur utan að fara 

þau til Hafnarfjarðar, ef þau hafa meðferðis svo 

mikinn flutning þangað, að taka þyki að gera 

sér ferð með hann. Einnig fara skipin til Akra. 

ness, ef eins stendur á og næg ástæða þykir til. 

Með þeim skipum er fara norður um landið, verð- 

ur því áð eins tekinn flutningur til Reykjavíkur, 

að ekki sé fullskipað í þau vörum til annara 

hafna á Íslandi. 

Ef veður eða ís hindrar skipin frá að fylgja áætl- 

uninni, þá verða farþegar fluttir á næstu höfn, 

sem skipið kemur á, þó geta þeir fengið að vera 

með skipunum til einhverrar annarar hafnar, ef 

þeir vilja það heldur. Þótt svo vilji til, verður 

farþegum ekkert borgað aftur af fargjaldi, og 

fæðispeninga verða þeir að borga allan þann tíma, 

sem þeir eru með skipinu. Að því er farangur 

og vörur snertir, þá verður ef svo stendur á, 

fylgt sömu reglum, og skera skipstjórar úr, hvort 

vörum og farangri skuli þá skipað upp á næstu 

höfn eða þeim haldið í skipinu í þeirri von, að 

þær komist á ákveðinn stað síðar. 

